
■ L’AURA

Sulegliv e miaivel

■ GRISCHUN / SVIZRA

Motociclista
blessada a Preda

(pocha) La dumengia suenter
mezdi è ina motociclista da 46
onns collidada sper Preda cun in
auto ed è sa blessada vid las spat-
las. L’auto avant ella ch’era da via-
di dal Pass da l’Alvra vers Bra-
vuogn aveva repassà en medem
mument sco la motociclista in
auter auto ch’era per guntgir a la
vart dretga da la via. Cu ella ha
vulì charrar enavos sin il vial nor-
mal ha ella laschà sdrimar l’auto
ch’ella aveva repassà. Ella è vegni-
da per terra ed è sa lischnada cun
ses moto sur la via ora. Cun bles-
suras vid las spatlas è ella vegnida
transportada cun l’ambulanza en
il spital a Tusaun.

(lq) Strusch in sisavel da la po-
pulaziun svizra ha fladà l’onn
passà en media in’ura a di fim a
moda passiva. Tenor in studi da
l’Uffizi federal da sanitad publica
(UFSP) èn anc 15% da la popu-
laziun stads suttaposts al fim dal
consum da tubac d’autras persu-
nas durant almain set uras ad em-
na. L’onn 2002 è questa cifra sta-
da anc 35%. Giuvenils e persunas

carschidas giuvnas èn suttaposts
il pli ferm al fim. Da las persunas
tranter 20 e 24 onns fladan 40%
almain in’ura a di fim a moda pas-
siva. L’UFSP suppona che quai
saja d’attribuir al fatg che questa
gruppa da vegliadetgna fimia er il
pli stedi. Fim passiv chattia ins il
pli stedi en restaurants, cafés e
bars. Là fimian almain 60% a
moda passiva.

Fladà damain fim passiv

Tenor l’Uffizi federal da sanitad publica vegn fimà dapreschent bler da-
main passiv ch’avant insaquants onns. KEYSTONE

(pocha) La fin d’emna passada
ha la polizia chantunala fatg
controllas da spertadad en l’en-
tir Grischun. Tut en tut ha la poli-
zia mesirà la sveltezza da 14 661
vehichels. 998 autos da persunas
u motociclists èn charrads memia
spert. 873 manischunzs han sur-
vegnì in chasti, 125 èn vegnids
denunziads. 22 participants al
traffic han stuì dar giu immediat
lur permis da charrar u ch’ins ha
annullà quel a manischunzs da
l’exteriur per la Svizra ed il Prin-
cipadi dal Liechtenstein.

L’automobilist il pli svelt è stà
da viadi a Tavau. Quel è charrà

en ina zona da tempo 30 cun 70
km/h. En Surses tranter Rona e
Mulegns ha il radar mesirà tar in
vehichel ina sveltezza da 150
km/h, lubids èn là 80 km/h.

70 manischunzs èn vegnids
punids u denunziads pervia dad
auters surpassaments sco repas-
sar en lieus scumadads, na re-
sguardar la signalisaziun u per-
via d’equipaments manglus. La
polizia regiunala e da traffic da
la polizia chantunala è stada en
acziun cun 45 policistas u poli-
cists durant l’entira fin d’emna.
Ella è vegnida sustegnida da la
guardia da cunfin.

Charrar il bogn en garascha
FOTO A. CADONAU

Giubileum
dal Bernina ha

custà dus milliuns

(lq) Las festivitads per il giubi-
leum da 100 onns da la lingia dal
Bernina han custà tranter 1,5 e
2,0 milliuns francs. Quai ha Sil-
vio Briccola, manader da finan-
zas da la Retica, confermà vers
Radio Grischa. La Retica n’haja
dentant betg purtà persula
quests custs. In terz hajan pajà
las vischnancas perlung la lingia
da viafier dal Bernina ed il chan-
tun. In ulteriur terz han surpi-
glià sponsurs uschia ch’i resta
anc a la Retica il davos terz. Las
festivitads han cumpiglià
tschintg festas sco era diversas
inscenaziuns ed exposiziuns.
Quellas èn vegnidas terminadas
la fin d’emna a Puntraschigna.

Las cundiziuns
sa laschan ademplir

Reservat da biosfera da l’Unesco «Val Müstair – Parc Naziunal»

■ (cc) Ils presidents da las vi-
schnancas tranter S’chanf e
Scuol, che cunfineschan cun il
Parc Naziunal, èn vegnids infur-
mads pli detagliadamain d’em-
prim maun davart il svilup da la
biosfera «Val Müstair – Parc Na-
ziunal» e davart la decisiun da
l’Unesco dals 2 da zercladur
2010. Las infurmaziuns èn vegni-
das dadas tras represchentants da
la confederaziun e tras ils posts
chantunals spezialisads. Sco resul-
tat principal da l’occurrenza han
ils represchentants da las vi-

schnancas demussà lur prontezza
generala d’entrar en il process per
ademplir las cundiziuns da
l’Unesco fin la fin da l’onn 2013.

Concretamain sa tracti d’en-
drizzar en questas vischnancas ina
zona da tgira nuninterrutta che
cunfinescha cun la zona centrala
(Parc Naziunal Svizzer). Quai per
pudair ademplir tut las preten-
siuns che valan per reservats da
biosfera da l’Unesco. Sco ch’ils re-
preschentants da la confedera-
ziun e dal chantun han explitgà
vegnan facticamain ademplidas

gia oz las cundiziuns da l’Unesco.
Cun las zonas per la protecziun
da la cuntrada ch’èn gia en vigur
po la realisaziun da las finamiras
d’ina zona da tgira numnada-
main vegnir garantida senza pro-
blems.

Per la procedura da decisiun
sin plaun communal dovri den-
tant anc scleriments pli profunds
ed ulteriuras infurmaziuns.
Quellas vegnan messas a disposi-
ziun proximamain da l’Uffizi fe-
deral d’ambient e dals posts chan-
tunals spezialisads.

Success per ils tamburs da Domat

■ (lq) Ils tamburs giuvens da Domat han acquistà a Kreuzlingen il titel da vicecampiun da la Svizra orientala.
Sut la direcziun da Tamino Weggler han els cuntanschì il segund plaz (95,1 pct.) en la concurrenza da secziun
da la categoria superiura. Gudagnà la concurrenza ha Näfels (97,1). Er en las concurrenzas singulas han ils tam-
burs grischuns recaltgà arbagias: FinalT1: 3. Tamino Weggler, 6. Fabian Casanova, 7. Manuel Federspiel; FinalT3:
4. Dylan Puser, 9. Fabian Branger, 10. Jay Gradolf; T3A: 9. Alessandro Fassbind; T3B: 19. Ramun Seglias; T4: 1.
Leandro Spescha, 2. Dario Willi, 5. Fabio Schmid, 8. Saverio Insalat, 13. Patrick Brot, 14. Mischa Peita. MAD

Viafier Matterhorn Gottard
cun specialitads da selvaschina

■ (anr) Temps d’atun ei era
temps da specialitads da carn
selvaschina. Per l’emprema ga
extenda la Viafier Matterhorn
Gottard siu viadi d’aventuras cun
tratgas digl atun. Ils viadis cun ils
carrs da panorama vegnan arran-
schai las dumengias dils 3, 10 e
17 d’october. Da Visp ad Ander-
matt san ils passagiers guder dif-
ferentas spisas cun products re-

giunals: Ina suppa cun bulius
tschep, in barsau tscharva, biz-
zochels e baguos tgietschen. Leu-
tier sepresenta als viandonts ina
bellezia culissa d’atun e la pus-
seivladad da visitar il vitg dad An-
dermatt sco era il plazzal dil resort
da vacanzas che sesanfla en con-
strucziun. Medemamein vegn
purschiu la pusseivladad da se-
render cun la pendiculara sin il

Gemsstock (2963 meters sur
mar). Sin viadi dad Andermatt
anavos a Visp vegn surviu in des-
sert cun coclas selvadias. Ils viadis
d’aventura san vegnir reservai per
l’emprema ga el niev online-shop
dalla Viafier Matterhorn Gottard
e quei cun carta da credit.

Ulteriuras informaziuns
www.mgbahn.ch.

Manever da repassar cun consequenzas a Saas
(pocha) Il glindesdi avant mezdi
ha in automobilist vulì charrar a
sanester a l’entschatta da Saas. En
il medem mument ha in moto-
ciclist vulì repassar el. Tranter ils

dus vehichels hai dà ina collisiun
laterala. Il motociclist da 65 onns
è vegnì sdarmanà cunter in mir
da sustegn. El è vegnì transportà
en il spital d’Aschera.

Stadtpolizei erhält
Besuch von
bosnischen Kollegen

Zum Hundertsten
von
Meinrad Schütter
SO e BT pon ins retrair al kiosk

